
СПОРТИВОН ФИДИУЁГ

Хъёбысхёст

ЮБИЛЕЙ

Ахуыргонды сфёлдыстад

Хорз чызг хъуамё
фёстёмё 
ма дзура.
ХЪУЫЛАТЫ Созырыхъо

ДДДДззззыыыыррррддддыыыы   ффффаааарррр нннн

ФЁСИВЁДОН ПОЛИТИКЁ

Рёзгё фёлтёрмё — фылдёр ёргом

НымёцтёОперативон штабы ёмбырдёй

Уый тыххёй "Рёстдзи-
над"-ён фехъусын кодта
Евгений Вахтанговы номыл
Мёскуыйы академион те-
атры пресс-атташе Еленё
Кузьмина.
Театры минёвары ныхас-

мё гёсгё, бёрёгбоны
мадзёлтты программёмё
ныридёгён бахастой 16
алыхуызон сфёлдыстадон
мадзалы.
Зындгонд куыд у, афтё-

мёй Евгений Вахтанговы
дзёуджыхъёуккаг хёдзар-
музей байгом кёныны
фёдыл кадджын ёмбырд
арёзт ёрцёудзён 30 апре-
лы. Уыцы изёр Сёрибары
фёзы Дзёуджыхъёуы цёр-
джытё ёмё горёты уаз-
джытё бакёсдзысты кон-
церт "Евгений Вахтангов.
Фыдыуёзёгмё фёнда-
гыл"-мё. Уыцы аивадон

мадзалы архайджытё суы-
дзысты мёскуыйаг ёмё
дзёуджыхъёуккаг артисттё
ёмё сфёлдыстадон кол-
лективтё.
Хёдзар-музей йё куыст

райдайдзён 2 майы. Фыц-
цаджы-фыццагдёр, аивад-
уарзджытё базонгё уы-
дзысты, хёдзары дыккаг
уёладзыджы цы театралон
экспозицитё байгом уа, уы-
донимё. Равдыстытё
бацёттё кёныныл чи кусы,
уыцы специалисттё зёрдё
ёвёрынц, экспозицийы
ёрмёджытё хёдбындур
ёмё, театралон аивадмё
ёмхиц чи у, уыцы адёмён
цымыдисаг кёй уыдзысты,
уымёй.

3 майы та бёстыхайы ку-
сын райдайдзён "арт-ка-
фе". Уыцы изёр уым сце-
нёмё рацёудзён зындгонд
актер Евгений Князев.
Ирыстойнаг аивадуарзджы-
тён уыдзён артисты цард
ёмё сфёлдыстадимё
бёстондёр базонгё уёвы-
ны фадат. Уый фёстё къуы-

рийы дёргъы "арт-кафейы"
ахём сфёлдыстадон фем-
бёлдтыты архайджытё
суыдзысты Евгений Вахтан-
говы номыл мёскуыйаг
театры артисттё: Юлия

Рутберг, Маринё Есипен-
ко, Александр Олешко,
Юрий Шлыков, Людмилё

Максакова, Ольгё Тумай-
кина, Еленё Сотникова,
Михаил Васьков, Эльдар
Трамов, Игорь Караташев
ёмё иннётё.
Ёмё ёрмёст ахём

фембёлдтытё нё. Сёрма-
гонд федералон программё
"Стыр гастролтё"-йы (ёх-
хёст ёй кёны компани
"Росконцерт") фёлгёты
"вахтанговонтё" Дзёуджы-

хъёуы равдисдзысты цал-
дёр спектаклы дёр. Зё-
гъём, ахёмтё: "Евгений
Онегин (3-4 майы), "Ма-
демуазель Нитуш" (5-6
майы), "Царь Эдип" (7-8
майы) ёвдыст цёу-
дзысты Цёгат Ирыстоны
Тёбёхсёуты Балойы но-
мыл академион театры
сценёйыл; "Ричард III" (3
ёмё 4 майы), "Аленький
цветочек" (4 ёмё 6 майы
12 сахатыл), "Дневник
Анны Франк" (5 ёмё 6
майы) ёмё "Любовь у
трона" (7 ёмё 8 майы) —
Евгений Вахтанговы но-
мыл дзёуджыхъёуккаг
театры сценёйыл. 
Уымёй уёлдай, мёс-

куыйаг "вахтанговонты"
Дзёуджыхъёумё сфёлдыс-

тадон балцы рёстёг арёзт
ёрцёудзён ёндёр цымы-
дисаг фембёлдтытё дёр.
Вахтанговы номыл мёс-

куыйаг театры директор Ки-
рилл Крокы ныхасмё гёс-
гё, хъуыстгонд режиссеры
хёдзар-музей байгом кё-
ныны хъёппёрис баст у йё
райгуырды 140 азимё. Уыи-
мё, директор куыд фёбё-
рёг кодта, афтёмёй ног

культурон центры цалцёг
ёмё ифтонгады куыстытё
ёххёстгонд ёрцыдысты
театрён йёхи фёрёзтёй.

"Нё фёнд у, цёмёй Ев-
гений Вахтанговы хёдзар-
музей суа, йё ахадындзи-
над цымыдисаг ёмё егъау
кёмён уа, ахём культурон
центр (уыдзён нё театры
дзёуджыхъёуккаг дёлха-
йад). Культурон центры дык-
каг уёладзыджы иудадзы-
гон фёткы бындурыл ёв-
дыст цёудзысты театралон-
музейон экспозицитё, фыц-
цаг уёладзыджы та кусдзён
театралон-концертон зал.
Дызёрдыг нё кёнын, ацы
проект Мёскуы ёмё Дзёу-
джыхъёуы ёнгом сфёл-
дыстадон ёмгуыстады ирд
ёвдисён кёй суыдзён,
ууыл. Ныртёккё та уал

ёнёрхъёцёй ёнхъёлмё
кёсём ирыстойнаг аивад-
уарзджытимё фембёлдты-
тём", — радзырдта нын Ев-
гений Вахтанговы номыл
мёскуыйаг академион
театры директор, Уёрё-
сейы аивёдты сгуыхт арха-
йёг Кирилл Крок. 

СЛАНТЫ Аслан

Штабы уёнгтё ёрдзырдтой ёф-
сёнвёндаджы транспорты куысты
ёдасдзинады къёпхён бёрзонддёр
кёныныл, бадзырды бындурыл ёф-
сёддон службёйы фёткыл, стёй
ёндёр ахсджиаг фарстатыл. 
Фембёлды архайдтой профилон

министрадты минёвёрттё, тыхы
ёмё барадхъахъхъёнёг оргёнты
разамонджытё, стёй акционерон ёх-
сёнад "Уёрёсейы ёфсёнвёндёг-
тё"-йы бёрнон кусджытё. 
Цёгат Кавказы ёфсёнвёндаджы

сёйраг инженеры хёдивёг Павел
Романенко йё раныхасы бёстон
ёрлёууыд, Цёгат Ирыстоны ёфсён-
вёндаджы инфраструктурёйы
объектты ёдасдзинад бахъахъхъёны-
нён цы уёлёмхасён мадзёлттё
арёзт цёуы, ууыл. 
РЦИ-Аланийы Хицауады Сёрдары

хёдивёг Томайты Ирбег ёмё рес-
публикёйы ёфсёдддон комиссары
хёстё рёстёгмё ёххёстгёнёг
Абрил Абдуллаев та радзырдтой,
Гёрзифтонг тыхтём бадзырды бын-
дурыл граждёнты ёрвитыны фётк
куыд ёххёстгонд цёуы, уый тыххёй.
Профилон ведомствёты минёвёрт-
ты ныхасмё гёсгё, ацы куыст цёуы
ёнёкъуылымпытёй, сёрмагонд
пъланы бындурыл.
Ёмбырдён хатдзёгтё кёнгёйё,

Сергей Меняйло штабы уёнгтём
фёсидт, цёмёй, адёмы ёдасдзинад
бахъахъхъёныны сёраппонд Прези-
дент Владимир Путин тыхы ве-
домствётё ёмё барадхъахъхъёнёг
оргёнты размё цы нысантё ёвёры,
уыдон ёххёст кёнынмё уёлдай
бёрнон цёстёнгас равдисой.

РЦИ-Аланийы Сёргълёууёджы 
ёмё Хицауады пресс-службё

Бадзырдон службёйы фётк
ёмё ёндёр фарстатё

РЦИ-Аланийы Сёргълёууёг Сергей МЕНЯЙЛОЙЫ разамын-
дёй уыд Сёрмагонд республикон оперативон штабы (арёзт ёрцыд
Уёрёсейы Президенты 2022 азы 19 октябры фидаргонд Указёй)
радон ёмбырд.

Нё республикёйы бирё-
сывёллонджын мадёлтёй 4,5
мин адёймаджы пенсимё
афонёй раздёр ацыдысты
ёмё систы, фёдзёхстадон
пенси раздёр  исын чи рай-
дыдта, уыдонёй. 
Уыцы нымёцёй 4,1 мин

сты, фондз ёмё уымёй
фылдёр сывёллёттё чи
схъомыл кодта, ахём сылгой-
мёгтё. Ацы къордмё хауёг
мадёлтён  пенсимё раздёр
ацёуын сё бон у 50 азёй.
Уымёй уёлдай, пенсийы
афоны ёмгъуыдёй раздёр
ацыдысты, ёртё ёмё цып-
пар сывёллоны кёмён ис,
ахём мадёлтё — 294 адёй-
маджы. Ацы нормё 2021 азы
фидаргонд ёрцыд закъоны
бындурыл. Ныр ёртё сывёл-
лоны мадён фадат ис пен-
сийы  ёртё азы раздёр
ацёуынён, цыппар сывёлло-
ны мадёлтён та — цыппар
азы раздёр.
Бёрёг бёлвырд кармё

схизынёй уёлдай, льготон
пенси исыны бар ис, бирё-
сывёллонджын мадёлтёй 8
азы онг сывёллон чи хъомыл
кёны, йё фёллойадон стаж
15 азы кёмён у, уыдонён.
Фёдзёхстадон стажы хыгъд-
мё хаст цёуынц канд фёл-
лойы нё, фёлё афёдз
ёмё ёрдёг сывёллёттём
кёсыны рёстёджытё дёр,
иумёйагёй 6 азёй фыл-
дёр нё. 

Нё уацхёссёг

Мёздёджы районы станицё Павлодольскаяйы бынду-
рон цалцёджы фёстё байгом скъола. Кадджын уавёры
архайдтой нё Республикёйы Ахуырад ёмё наукёйы ми-
нистрады, бындурон арёзтады управленийы ёмё районы
хицауады минёвёрттё.

Станицёйы цёрджытё зёрдиагёй сёмбёлдысты сё
уазджытыл,  бузныджы ныхёстё се сфёлдыстадон рав-
дысты фёрцы загътой аразджытён ёмё, ацы стыр вазыг-
джын хъуыддагмё бар чи дардта, уыдонён. Цалцёджы
куыстытё объекты хъуамё дыууё азы цыдаиккой, фёлё
подрядчикы фёндонмё гёсгё куыстытё фесты раздёр.

— Нё республикёйы Сёргълёууёг нын бахёс кодта
сывёллётты ныййарджытимё бастдзинад дарын ёмё,
скъолайы хуыздёр цавёр фадёттё саразён ис, уыцы
хъуыддёгтё иумё равзарын.  Ёппёт фарстатыл дёр ём-
зондёй бацархайдтам ёмё не ‘ппёт дёр разыйё базза-
дыстём, — загъта  подрядон организацийы сёргълёууёг
Гёззаты Владимир.

Мадзалы архайджытё экскурсийы хуызы ёрзылдысты
ног цалцёггонд скъолайыл, ёмё сын директор Людмилё
Сипович бёстон радзырдта, подрядчикимё кабинеттё
ёмё кълёстё ифтонг кёныныл куыд архайдтой, уый
тыххёй.
Скъола у  650 бынатимё,  ёмё дзы абон ис ёппёт

хъёугё фадёттё дёр  хёрзхъёд ёмё уёлёмхасён
ахуырадён. Сёрыстыр сты, 100 адёймагён къёбёр ба-
хёрыны хуыздёр уавёртё кём ис, уыцы хёрёндонёй
дёр. 

— Ёмгъуыдёй афёдз раздёр подрядон организаци йё
хёстё бёрнонёй сёххёст кодта, ёмё цин кёнём мёнё
ахём райдзаст ёмё ёппёты хуыздёр фадёттимё
скъолайыл, — загъта РЦИ-Аланийы ахуырад ёмё наукёйы
министры хёдивёг Дзанайты Марк.

РУБАЙТЫ Зёринё

Уёрёсейы Страте-
гион фёндётты аген-
тад ёмё фонд
"Росконгресс" фа-
дёттё кёмён ара-
зынц, цёгатирыстой-
нёгты хонынц ахём
3-аг ёппётуёрёсеон
форум "Ног рёстё-
гён — тыхджын
хъуыдытё"-йы арха-
йынмё.

Ёрвылаз кёй аразынц,
уыцы форумы сёйраг хёс у
нё бёстёйы хёдбардзи-
над фидар кёнынён ёмё
национ нысантё ёххёст
кёнынён ахъазгёнёг
фёндёттё ёмё проекттё
раргом кёнын, стёй сё
баххёст кёнынён ёххуыс
кёнын.
Фёндёттё ёмбырд кё-

нынц мёнё ахём къабёз-
тём гёсгё: амалиуёгад,
нымёцон лёггёдтё, стёй
национ социалон, кадрон,
технологон ёмё экологон
фёндёттё.
Алы адёймагён дёр ис

ацы азы 26 апрелы ём-
гъуыдмё хи фёндон кроуд-
платформё ideas.roscon-
gress.ord-мё барвитыны
бар.
Хъуыдытё ёвзардзысты

къёпхёнгай. Раздёр рав-
зардзысты мин хуыздёр
хъуыдыйы. Фёстёдёр адо-
нёй рабёрёг уыдзысты
200 хуыздёр хъуыдыйы.
Майы кёронмё Стратегион
фёндётты агентады экс-
пертон совет сбёлвырд
кёндзён 100 хуыздёр
хъуыдыйы, июны та форумы
комкоммё хайы рёстёг
Уёрёсейы Президентён
бавдисдзысты дёс ахъаз-
загдёр фёндоны. 

Нё уацхёссёг

Мёскуы — Дзёуджыхъёу: сфёлдыстадон тёгтё

Евгений Вахтангов. 
Фыдыуёзёгмё фёндагыл...

Зындгонд театралон режиссер Евгений Вахтанговы
дзёуджыхъёуккаг хёдзар-музей байгом кёныны
бон куыд ёввахсдёр кёны, афтё бёлвырдгонд цё-
уы уыцы ахсджиаг культурон-историон цауы кадён
саразинаг сфёлдыстадон фембёлдтыты, спектаклты,
концерттё ёмё ёндёр ахём сфёлдыстадон
мадзёлтты программё. 

Кирилл КРОК

ННыывв   ссппееккттаакклл   ““ЕЕввггеенниийй   ООннееггиинн””--ёёйй

ВВааххттааннггооввыы   ххёёддззаарр

Цалцёг

Скъолайён — ног хуыз
Форум

Национ 
нысантё 
ёххёст 
кёнынён

Депутаттён сё закъон-
ёвёрынадон архайды цы ног
фётк ёрфидар, уымё гёс-
гё, мёй иу хатт советы
уёнгтё ёрёмбырд вёййынц
республикёйы районтёй иуы
ёмё ёрныхас кёнынц йё
уавёрыл, бынётты уёв-
гёйё, ёркёсынц хъуыддёг-
тём ёмё рахёссынц фи-
дёнмё бёлвырд нысантё.
Ацы хатт Парламенты депу-

таттён сё кусён балц уыд
Рахизфарсы районмё. 
Советы ёмбырд гом кён-

гёйё, Тускъаты Таймураз
бафиппайдта, республикёйы
царды район кёй ахсы
ахсджиаг бынат ёмё бёрёг
кёй дары, цы кадджын исто-
рион цаутё дзы уыд, ёмё
дзы цы разагъды лёгтё ра-
цыд, уыдонёй. 

— Рахизфарсы район

Ирыстон ёмё нё бёстё-
йён радта Советон Цёдисы
9 Хъёбатыры ёмё Социа-
листон Фёллойы 7 Хъёбаты-
ры, сё нёмттё алкёмён
дёр сты зындгонд. Иннё
ахём — Цёлыччы донхорыг-
гёнён къанау. 1940 азы уый
арёзт ёрцыд ёхсёрдёс
бонмё, ёмё уый диссаг
куыд нёу!" — загъта Парла-
менты Сёрдар. 
Районы социалон-эконо-

микон рёзты тыххёй, ив-
гъуыд азы дёргъы национ
проекттё куыд ёххёстгонд

цыдысты ёмё сём фидён-
мё цавёр нысантё ис, уый
тыххёй ёмбырды раныхас
кодта Рахизфарсы районы
муниципалон сконды
сёргълёууёг Фрайты
Сослан. Куыд загъта, афтё-
мёй, фёсарёйнаг санкциты
аххосёй ивгъуыд аз алкё-
мён дёр уыд уёззау, фёлё
уёддёр, социалон-экономи-
кон бёрёггёнёнтём гёс-
гё, район йё размё ёвёрд
хёстё сёххёст кодта. Райо-
ны бюджеты хи ёфтиёгтё,
2021 азимё абаргёйё, фё-
фылдёр сты 63 милуан со-
мёй. Уымёй уёлдай, раны-
хасгёнёг бафиппайдта, Бес-
лёны райрёзты социалон-
экономикон генералон пъла-
ны цы нысантё ёвёрд ис,
уыдон ёнтыстджынёй ёх-
хёстгонд кёй цёуынц, уый.
Уыдонмё хауынц: ног скъо-
латы, рёвдауёндётты, уё-
лёмхасён ахуырады объект-
ты, хъёуты культурёйы
хёдзёртты арёзтад, меди-
цинон кусёндётты, фён-
дёгты цалцёг, горёты дон-
уадзёнты, фёндёгты раца-
рёзт ёмё ёндёр куысты-
тё. 

(Кёрон 2 фарсыл)

Парламентёй 

Депутаттён адёмимё 
ёнгом бастдзинадёй хуыздёр ницы ис

Уыд Республикё Цёгат Ирыстон-Аланийы Парламен-
ты советы радон ёмбырд. Амыдта йё Парламенты Сёр-
дар ТУСКЪАТЫ Таймураз. 

Пенсимё —
раздёр

Уёрёсейы Президенты

Указмё гёсгё се 'фсёд-

дон хёс ёххёстгёнгёйё

стыр лёгдзинад ёмё ёх-

сар кёй равдыстой, уый

фёдыл "Хъёбатырдзина-

ды" ордентёй хорзёх-

джын ёрцыдысты (мёлё-

ты фёстё):
хистёр лейтенант

Джиоты Сосланы фырт
Андрей;
хистёр лейтенант

Дряты Гамлеты фырт
Энвер;
хистёр лейтенант

Хуыгаты Аланы фырт
Артур;
кёстёр сержант

Абрашкин Евгений
Николайы фырт;
сержант 
Кончаков Дмитрий

Александры фырт;
хёстон 
Жидаты Феликсы

фырт Виктор.

РЦИ-Аланийы 
Сёргълёууёджы
ёмё Хицауады 
пресс-службё

Президенты Указёй

Паддзахадон хёрзиуджытё
лёгдзинады тыххёй

Конференцийы райдайёны ар-
фёйы ныхёстё загъта Цёгат
Ирыстоны паддзахадон медицинон
академийы ректор Олег Ремизов:

—  Тынг ёхсызгон мын у, ахём
ахсджиаг мадзал Ирыстоны кёй
цёуы, уый. Зёрдиагёй арфё кё-
нын конференцийы архайджытён.
Дерматологтё, венерологтё ёмё
косметологтё хауынц медицинёйы
ахём къабёзтём, кёцытё тагъд

рёзынц. Цы ивддзинёдтё хёс-
сынц семё, уыдон адёмён дёт-
тынц хуыздёр медицинон ёххуыс.
Конференцийы наукон програм-
мёйы фёрцы бёлвырдёй бамбар-
дзыстут медицинёйы ацы къабёз-
ты ахсджиаг ёмё хъёугё фарста-
тё. Мё зёрдыл дарын, ацы мадзал
уё профессионалон миниуджыты
райрёзтён пайдайаг кёй уыдзён,
уый.
Уёлдай хорз зонындзинёдтё

равдисыны тыххёй Кады гёххётты-
тёй хорзёхджын ёрцыдысты нё
республикёйы дёсны дерматолог-
тё: Дзёхаты Дзерассё, Ламарё
Габаридзе, Белыккаты Зёлинё,
Пухаты Людмилё ёмё иннётё. 
Конференци арёзт ёрцыд

"Уёрёсейы дерматологты, венеро-
логты ёмё косметологты ёхсё-

над"-ы Цёгат Ирыстоны хайады,
РЦИ-Аланийы Ёнёниздзинад
хъахъхъёнынады министрады,
Уёрёсейы Ёнёниздзинад хъахъ-
хъёнынады министрады "Паддза-
хадон наукон центр"-ы, Цёгат
Ирыстоны паддзахадон медицинон
академийы дерматовенерологон
кафедрёйы ёмё РЦИ-Аланийы
"Царм ёмё венерологон диспан-
сер"-ы хъёппёрисёй. 

Наукон программёйы фёлгёты,
каст ёрцыдысты докладтё
ахсджиаг темётыл. Уыдон дихгонд
уыдысты секцитём гёсгё. Зё-
гъём, "Медицинон ёххуыс дерма-
товенерологийы къабазы". Ам док-
ладтё кастысты, куыд йё райрёз-
ты тыххёй нё республикёйы, аф-
тё йё куыст Уёрёсейы Ёнёниз-
дзинад хъахъхъёнынады министра-
ды дёлбар организацитимё дёр.
Уыимё, хицён секциты ныхас цыд
дерматовенерологийы къабазмё
хауёг низтыл, ам докладтё кас-
тысты эксперттё, куыд Дзёуджы-
хъёуёй, афтё Мёскуы ёмё иннё
сахартёй дёр. 

ГОБОЗТЫ Агуындё

Къам систа 
ХЪАЙЫРТЫ Дианё

Конференци

Дзёуджыхъёуы йё куыст ёххёст кодта дерматологты, венеро-
логты ёмё косметологты конференци. Курдиатджын дохтыртё ба-
кастысты докладтё, байхъуыстой федералон спикертём, уыимё,
лёвёрд ёрцыдысты Кады гёххёттытё.

Ныхас — 
медицинёйы фарстатыл

"Ахст адёмы бартё хъахъхъёнынмё ёхсёнадон цёстдард ёмё ахём
адёмён ёххуыс кёныны тыххёй" федералон 76-ём закъоны (фидаргонд
ёрцыд 2008 азы 10 июны) бындурыл Республикё Цёгат Ирыстон-Аланийы
Ёхсёнадон цёстдарёг къамисы уёнгтёй нысангонд ёрцыдысты:
Дзахсорты Таймураз Тимофейы фырт ёмё Томайты Марат Владимиры
фырт. 
Ахём уынаффё УФ-йы Ёхсёнадон палатё сфидар кодта 2022 азы 1

июлы. 

УФ-йы Ёхсёнадон палатёйы хъусынгёнинаг

Кировы районы хайады
сёргълёууёг Кобесты
Алинё куыд зёгъы, аф-
тёмёй архайд у сёрма-
гонд муниципалон прог-
раммёмё гёсгё. Ёртё
азы иу хатт уый цёуы
ивд. Раздёр районы
хъёуты уыд штабтё, ныр
ёрмёст Елхоты ис фёси-
вёды фарстаты фёдыл
специалист. 
Кёрдзыны, Змейкёйы

ёмё Елхоты фёсивёдён
ис фадёттё сё галуанты
спорты алы хуызты ар-
хайынён. Сарёзтой бы-
нёттон командётё фут-
болёй, волейболёй, бас-
кетболёй, дзюдойё,
тхэквондойё. Фёсивёд
дзы архайынц зёрдёрай-
гёйё. Арёх сын вёййы
фембёлдтытё иннё ра-
йонты командётимё.
Ууыл сё архайд нё фё-
вёййы, ерыстём ацё-
уынц Кавказы ёмё
Уёрёсейы иннё регион-
тём, стёй ёндёр пад-
дзахёдтём. 
Елхотёй бирё фёзми-

наг фёсивёд рацыди,
уыдон сты ёхсёнадон
цард аразджытё. Сё иу
— Бицъоты Георги. Ит-
тёг хорз ахуыр кодта
скъолайы, ныр у Мёс-

куыйы Тимирязевы номыл
институты студент, са-
рёзта Кировы районы
хъёууонхёдзарадон рёз-
ты проект. 2022 азы ссис
студентты парламентон
клубы лауреат. 
Раппёлинаг у колле-

джы ахуырдзау Димё
Лехтерев дёр.
Хайадён хорз бастдзи-

нёдтё ис районы Стыр
Ныхасы ёмё Ветеранты
комитетимё, ёппынё-
дзух аразынц патриотиз-
мы ёмё лёгдзинады
уроктё. Районы ис ёры-
гётты центр, йё разамо-
нёг Зассеты Аланё.
Уый руаджы фёсивёдён
ис фадат сё курдиат рай-
халынён. Психологты
ёххуыс куы бахъёуа, уёд
уымё дёр цёттё сты
ам.
Царды раст фёндагёй

чи фёиппёрд вёййы, уы-
донимё кусынц психолог-
тё ёмё барадхъахъхъё-
нёг оргёнты минёвёрт-
тё. Аразынц тренингтё,
равдисынц роликтё.
Арёх вёййынц районы
скъолаты, уыцы куыст
ахъаз у ёрыгон фёлтёры
хъомылады.

ДЖУСОЙТЫ Майё,
ёхсёнадон  
уацхёссёг

Фёсивёдон политикё

Рёзгё 
фёлтёрмё —
фылдёр ёргом

(Райдайён 1 фарсыл)

Рахизфарсы районы хъёууон
хёдзарады уавёрыл ёмё, йё
рёзтён цавёр гёнёнтё ис, уый
фёдыл доклад скодта Парламен-
ты аграрон ёмё зёххы полити-
кёйы, экологи ёмё ёрдзон фё-
рёзты комитеты сёрдар Кача-
раты Олег. Куыд загъта, афтё-
мёй районы кусынц 134 куыстуа-
ты. Хъёууон хёдзарады къабазы
размёцыдён инвестортё ив-
гъуыд аз бавёрдтой 304 милуан
сомы. Сё архайд рапарахат кё-
нынён 16 хиамалхъомён лё-
вёрд ёрцыд 30 милуан сомы
аргъ субсидитё. "Фёлё ёрдзон
уавёртё ёмё ёндёр аххосёг-
тём гёсгё, ивгъуыд азимё
абаргёйё, хоры тыллёг фё-
къаддёр", — загъта раныхасгё-
нёг. Йё хъуыдымё гёсгё, рес-
публикёйы Хъёууон хёдзарады
министрадён хъёуы бауынаффё
кёнын, цёмёй районы аграрон
къабазён баххуыс кёной грант-
тё ёмё субсидитё дёттыны
хуызы. 
Рахизфарсы районы социалон

политикёйы фарстаты тыххёй
ныхас кодта Парламенты социа-
лон политикёйы, ёнёниздзинад
хъахъхъёнынады ёмё ветеранты
хъуыддёгты фёдыл комитеты
сёрдар Реуазты Ларисё. Ра-
ныхасгёнёг йе 'ргом аздёхта
районы дёсны медицинон кус-
джытё цёттё кёныны фарста-
мё, дохтыртё ёмё медицинон
кусджыты иудадзыгон ахуырад-
мё, фелсырон-акушерон пункттё
аразыны ёмё, 100 адёймагёй
къаддёр кём ис, ахём цёрён
бынёттём цёугё медицинон
комплекстё ёрвитыны фарста-
мё. 
Ёртё доклады фёдыл советы

уёнгтё рахастой ноджыдёр сыл
бёстонёй бакусыны ёмё сём
Парламенты радон ёмбырды
ёркёсыны уынаффё. 
Парламенты закъонёвёрына-

ды, закъонад ёмё бынёттон
хиуынаффёйады комитеты сёр-
дар Черчесты Аслан ёркёсын-
мё цы дыууё федералон закъо-
ны проекты рахаста, уым сё иуы
ныхас цыд сёрмагонд ёфсёд-
дон операцийы ёппёт архай-
джытён ёмё сё бинонтён
бахъуаджы лёвар юридикон ёх-
хуыс кёныныл, иннёйы та — пад-
дзахадон сусёгдзинад бахъахъ-
хъёныны тыххёй уёлёмхасён
закъонёвёрынадон мадзёлттё
сфидар кёныныл. Ацы закъоны
проектёй фылдёргонд цёуынц
паддзахадон сусёгдзинад ба-
хъахъхъёныны фёдыл Уёрё-
сейы Президенты ёмё фарста-
йыл бёрнон адёймёгты бартё.
Уымёй уёлдай дзы ныхас цёуы
Уёрёсейы Федерацийё ёддё-

мё ёмё йём мидёмё цёуыны
уагёвёрдыл. Фарста у уёлдай
ахсджиаг, ныртёккё сёрмагонд
ёфсёддон операци кёй цёуы,
уый нымайгёйё.

"Республикё Цёгат Ирыстон-
Аланийы транспорты хъалоны
тыххёй" Республикё Цёгат
Ирыстон-Аланийы 4-ём Закъон-
мё ивддзинёдтё бахёссыны
тыххёй" Республикё Цёгат
Ирыстон-Аланийы закъоны про-
ект ёркёсынмё рахаста Парла-
менты бюджеты, хъалонты, исбо-
над ёмё кредитон организациты
комитеты сёрдар Хёдарцаты
Аслёнбег. Закъоны проектмё
гёсгё, 150 бёхы хъаруйё фыл-
дёр йё тых кёмён нёу, ахём
машинёты хицёуттё — сёрма-
гонд хёстон операцийы архай-
джытё — транспорты хъалон фи-
дынёй уыдзысты уёгъдгонд.
Социалон нысаниуёг кёмён

ис, къорд ахём федералон за-
къонты проекттё советы уёнг-
тён сё размё рахаста Реуазты
Ларисё дёр. Закъонёвёрына-
дон хъёппёристё баст уыдысты:
хёстон цауты ветерантён, уыи-
мё, сёрмагонд ёфсёддон опе-
рацийы архайджытён коммуна-
лон лёггёдтё фидынёй (ком-
пенсацийы 50 процентёй) бах-
хуыс кёнынимё; сё хёдзарда-
рёг ёрсидты кёмён ацыд, аф-
тёмёй гыццыл сывёллёттё кё-
мён ис, уыцы ёфсёддоны би-
нонтён баххуыс кёнынимё; си-
дзёрёй ёмё ёнё ныййарджы-
ты ёвджид баззайёг сывёллёт-
тён социалон ёххуысы уёлём-
хасён мадзёлттё ёмё ёндёр
фарстатимё. 
Уымёй уёлдай, федералон

ёмё республикон закъонты про-
екты фёдыл ёмбырды ныхас
кодтой: Парламенты Сёрдары
хёдивёг Дойаты Светланё,
наукёйы, ахуырады, культурё
ёмё информацион политикёйы
комитеты сёрдар Еленё Кня-
зева, цёрёнуатон-коммуналон
хёдзарад ёмё арёзтадон по-
литикёйы комитеты сёрдар Ос-
тъаты Георги ёмё профилон
комитеты сёрдар Качараты Олег. 
Рахизфарсы районы социалон-

экономикон райрёзтмё йё ён-
тыстджын ёмё ёнёзёрдёхудт
фёллойё аккаг бавёрён чи
бахаста, царды алы къабёзты
уыцы фёллойгёнджытён ём-
бырды кёрон Тускъаты Таймураз
радта Республикё Цёгат Ирыс-
тон-Аланийы Парламенты Кады
гёххёттытё ёмё Парламенты
Сёрдары Арфёйы фыстёджы-
тё.
Фысымты номёй депутаттён

се 'рцыды тыххёй арфё ракодта
горёт Беслёны минёвёртты
ёмбырды уёнг, "Иры Стыр Ны-

хас”-ы районы советы сёрдар
Томайты Савели. 

— Адём цёмёй цёрынц, цё-
мёй хъёрзынц, уый базонынмё
се 'хсёнмё кёй цёут, уый тых-
хёй уын бузныг. Хицауад адёми-
мё куы уа, ёмё се 'хсён ёнгом
бастдзинад куы уа, уёд уымёй
хуыздёр ницы ис", — загъта ра-
йоны хистёрты минёвар. 
Ёмбырды фёстё Тускъаты

Таймураз, йемё Фрайты Сослан
ёмё Рахизфарсы районы бы-
нёттон хиуынаффёйады сёрдар
Мырыкаты Хъазыбег афтё-
мёй, ёрзылдысты Беслёны рай-
рёзты социалон-экономикон ге-
нералон пъланмё гёсгё горёты
цы объекттё арёзт кёнё бынду-
рон цалцёггонд ёрцыдысты, уы-
доныл, стёй, районы экономи-
кёйы хъомысмё йё бавёрён
ахадгё кёмён у, ахём куыст-
уёттыл, се 'хсён: уёлёмхасён
ахуырады кусёндон "Сывёллёт-
ты курдиёттё рёзыны центр
"Альтаир", консервгуыстгёнёг
ёнёххёст бёрнондзинады ёх-
сёнад "Карагро", нырыккондёр
уавёртимё 13-ём ёмё 1-ём
рёвдауёндёттё, ногарёзт
2-ём астёуккаг скъола, дыууё
мин спортуарзёгён бынат кём
уыдзён, Беслёны уыцы стадион
"Пищевик", стёй ма Бруты хъё-
уы амбулатори. 
Рахизфарсы районмё кусёг

балцы кёронбёттён дзыллон ха-
бархёссёг фёрёзты минё-
вёртты фарстытён дзуаппытё
дётгёйё, Парламенты Сёрдар
куыд загъта, афтёмёй, цы фед-
та, уымёй разыйё баззад. 

— Социалон-экономикон раз-
мёцыды сёйраг рахёцёнтё сты
национ проекттё, ёмё не 'ппёт
дёр федтам, Рахизфарсы райо-
ны уыдон ёххёстгонд кёй цё-
уынц, уый. Уёдё, нё бёстёйы
Президент Владимир Путины
ёмё республикёйы Сёргълёу-
уёг Сергей Меняйлойы фембёл-
ды фёстё Беслёны райрёзты
тыххёй цы генералон пълан ёр-
цыд фидаргонд, уымён дёр йё
нысантё — афтё. "Альтаир",
зёгъгё, цы Центр бабёрёг код-
там, уым рёзгё фёлтёрён ис,
йё зёрдёмё хёстёгдёр кё-
мён цы у, уымё гёсгё уёлём-
хасён ахуырад райсыны ёппёт
фадёттё дёр. Агрокомплексы
дарддёры рёзтён дёр сбёл-
вырд кодтам хъёугё мадзёлттё,
уымён хорз цёвиттон — бизнес-
проект "Карагро". Нё дарддёры
нысантё дёр къухы бафтыныл
архайдзыстём, ёрмёст, ёппёт
ёмвёзёдты депутаттё ёмзонд
куы уой ёмё нём адёмимё ён-
гомдзинад куы уа, уёд, — загъта
Тускъаты Таймураз.   

ДЕДЕГКАТЫ Зёлинё 

Депутаттён адёмимё ёнгом 
бастдзинадёй хуыздёр ницы ис

Ёрвылбон егъау уёзла-
сён машинётё алыхуы-
зон продукттё, уёлёда-
рёс, царды иудадзыг
хъёугё товартё ёмё
хостимё ёрвыст ёрцё-
уынц бёстёйы алы кё-

рёттёй. Уыцы гуманита-
рон ёххуыс бынётты бай-
уарыныл архайынц "Иу-
гонд Уёрёсейы Ёрыгон
гварди"-йы ёмё "Волон-
терон ротё"-йы уёнгтё. 
Партийы гуманитарон

ёххуысы зёрдиагёй чи
архайы, уыдоны нымёц
1,5 мин адёймагёй фыл-
дёр кём ис, ахём ног де-
сант дохтыртё ёмё рын-
чындёттён ёххуысмё
ацыдысты Мариупол, До-

нецк ёмё Луганскмё.
"Иугонд Уёрёсе" гумани-
тарон ёххуысы ног реги-
онты кусынц дохтыртё-во-
лонтертё — ёгас Уёрё-
сейё — 800 медицинон ку-
сёджы. Парти уёлдай ёр-

гом здахы карз тохты ар-
хайджытён ёххуысмё.
Ёфсёддонтён ёлхёны
уёлёмхасён уёлёда-
рёс, сёрмагонд техникё
ёмё автотранспорт. "Иу-
гонд Уёрёсе" карз тохты
бынёттём фёхёццё код-
та 1,5 минёй фылдёр ра-
диостанцётё, сёдёгай
квадрокоптеры, ёхсёвы
уынён прибортё, тепло-
визортё, генератортё,
бронеавтотраспорт ёмё

арёзтадон уёззау техни-
кё. 

— Хёстон архайды бы-
нёттём арвыстой сёдё-
гай ёнётёхёг аппараты
ёмё ёндёр техникё, —
зёгъы "Иугонд Уёрёсе"-
йы волонтерон регионалон
центры разамонёг Едзой-
ты Марат.

— Партийы хъёппёри-
сёй зымёджы арёзт ёр-
цыд акци "Хъёбатырён
хъарм кёнынён", ёмё
хёстонтён арвыстам

хъарм уёлёдарёс, рес-
публикёйы сылгоймёгтё
цы тёбынцъындатё быд-
той, уыдон. Ёнёрхъуы-
дыйё нё уадзём, рёс-
тёгмёйы цёрён пунктты
нём цы уазджытё ис, уы-
доны дёр. Афтё 8 Мар-
тъийы уалдзыгон дидин-
джытёй сё зёрдё барухс
кодтам сылгоймёгтён",
— загъта Едзойы-фырт..

САНАТЫ Альбинё

Аудынад

"Иугонд Уёрёсе"-йы
ёххуыс ног регионтён

Сёрмагонд ёфсёддон операцийы фыццаг бонтёй
фёстёмё "Иугонд Уёрёсе"-йы регионалон хайёдтё баиу
кодтой сё хъарутё ног регионтё ёмё ёфсёддон опера-
цийы архайёг ёфсёддонтён ёххуысён. Уыцы рёстёг
парти Донецк ёмё Луганскы адёмон республикётё, Хер-
сон ёмё Запорожьейы облёсттён гуманитарон ёххуыс ар-
выста 20 мин тоннёйё фылдёр. Уыцы ёххуыс райсынён
ног регионты арёзт ёрцыд 25 гуманитарон центры.

Цёстдарёг къамисы ног уёнгтё

Нё республикёйы фёзуатыл чи ёрбынёттон,
уыцы 14 донсыгъдёггёнён цады уавёр фарон
ёмё ёндёраз бёлвырдгонд ёрцыд. Цёстда-
рён мадзёлттё куыд равдыстой, афтёмёй
амынд цадты техникон уавёр нывыл нёу. Ирта-
сынады куысты бёрёггёнёнтём гёсгё, аф-
тёмёй чъизигёнёг буаргъёдтё сыгъдёггонд
доны мидёг бауадзинаг бёрцёй фылдёр кёй
ис, уый республикёйы экологон ёмё санита-
рон-эпидемиологон уавёрыл ёвзёрёрдём
ахады.
Амынд ёууёл нымайгёйё, Прокуратурё

тёрхондонмё барвыста дон фидаргонд норма-
тивты онг ныссыгъдёг кёнынён фадёттё сара-
зыны хъуыддаг бынёттон хиуынаффёйады ор-
гёнтён бахёс кёныны тыххёй куырдиёттё.
Тёрхондёттё ёппёт куырдиёттыл ёрныхас
кодтой ёмё сын разыйы дзуапп радтой.
Беслёны, стёй Мёздёджы районы Павло-

дольскы станицёйы ёмё Притеречнёйы посе-
лочы ёрбынёттонуёвёг объекттё ныридёгён
ногёй арёзт ёрцыдысты.

2020-2026 азты фыццаградон уагёй баххёст
кёнын кёй ёмбёлы ёмё Уёрёсейы Хицауад
кёй сфидар кодта, ацы азён Цёгат Ирыстоны
социалон-экономикон райрёзты уыцы ма-
дзёлтты номхыгъдмё бахастой Мёздёджы ра-
йоны Садовый поселочы ёмё Мёздёгён йё-
хи мидёг ёрбынёттонуёвёг объекттё.
Алагиры ёмё Ёрыдоны донсыгъдёггёнён

цадтё аразыны (рацаразыны) фёдыл куыстытё
баххёст кёнынён проектон гёххёттытё
бацёттё кодтой.
Регионалон оргёнты ёххуысёй бынёттон

хиуынаффёйады оргёнтё иннё объекттён ёх-
цайё ёфсисады гуырёнтё ссарынмё арёзт
куыст (уыимё — объекттё федералон програм-
мётём бахёссыны фёрцы) ёххёст кёнынц.

Юлия КОЛЛЕГОВА

Барад

Донсыгъдёггёнён 
цадты уавёр

Цёгат Ирыстоны донсыгъдёггёнён
цадтё ногёй арёзт цёмёй ёрцёуой, рес-
публикёйы Прокуратурё уый домы.

Фёсивёдыл лёууы нё абоны цард, нё сомбон,
нё адёмы фидён. Республикё Цёгат Ирыстон-
Аланийы Фёсивёды хъуыддёгты фёдыл комитеты
сарёзтыл цёуы ёртын азмё ёввахс, уёдёй абон-
мё йё хайёдтё кусынц республикёйы районты.

Цёгат Ирыстоны Сёргълёууёг Сергей
МЕНЯЙЛО фембёлд, нё республикёйё сёрма-
гонд ёфсёддон операцийы архайгёйё чи фёмард,
уыцы хёстонты бинонтимё, ратёфёрфёс сын код-
та ёмё сын радта паддзахадон хёрзиуджытё.

Васойы куыстытё ёмё йын
йёхиимё уый фыццаг хатт ба-
зонгё, Ленинграды универси-
теты скёсёйнаг факультеты
студент уёвгёйё. Академиктё
Иван Мещанинов ёмё Василий
Струве, Советон Цёдисы Нау-
кёты академийы уёнг-коррес-
понденттё Александр Фрейман
ёмё Михаил Боголюбов, про-
фессортё Валентинё Соколо-
ва, Аннё Розенфельд, Иван За-
рубин ёмё иннётёй Абайты
Васойы тыххёй ёппёлён ны-
хёстё хъусгёйё, курдиатджын
студенты зёрдёйы райгуырд
йё ахуыргёнинаг суёвыны бёл-
лиц. Ёмё университет фёуы-
ны фёстё бацыд Советон Цё-
дисы Наукёты академийы  ёв-
загзонынады институты аспи-
рантурёмё, йё разамонёг та
сси Абайты Васо. Аспирантурё
рагагъоммё фёуыны фёстё
йё ныууагътой институты кав-
казаг ёмё ирайнаг ёвзёгты
секторы наукон кусёгёй. Уым
ныр дёсгай азты куыста йё
уарзон ахуыргёнёгимё.
Исаты Мёхёмёты наукон

сфёлдыстады банкъарён ис
Абайты Васойы ёнтыстджын
ахадындзинад дёр. Уый алкёд-
дёр йё арм дардта йё ахуыр-
дзауыл, амыдта йын, цавёр те-
мё йё райсын хъёуы иртасын-
мё, уый. Нырма студент куы
уыд, уёд диплом фыссыны
рёстёг йё фыццаг ныхас загъ-
та ирон вокализмты тыххёй.
Уёд йё къухы бафтыд, ныронг
бёрёггонд чи нёма ёрцыд,
ахём даргъ фонемё байгом
кёнын. Йё куыст мыхуыры
рацыд 1954 азы. Уый уыд йё
бирё мыхуыргонд наукон
куыстытён сё фыццаг. 
Мёхёмёты дарддёры ёв-

загзонынадон хъысмёт арёзт
цыд аивёй йё миддунейы
скондимё бастёй. Йё уды-
хъёды хицёндзинад та уыд ца-
вёрфёнды царды хабёрттём
дёр — фидар ёмё ёргом
ахастдзинад. Уымё гёсгё,
ахуыргонд-иртасёджы ёмё
наукё парахатгёнёджы архай-
ды сбёрёг сты ёртё хуызы
здёхты: ирайнаг ёвзагзонынад
(уыимё ирон ёвзагзонынад
дёр), “Интерлингвистикёйы
лыггёнинаг фарстатё (хёдёв-
зёрд ёвзёгты типологи ёмё
рёзгё-ивгё цард)”, “Дунеон
ёххуысгёнёг ёвзаджы лыггё-
нинаг фарстатё”, “Терминоло-
гийы интерлингвистон ёууёл-
тё”. Уыцы ёртё фёзилёны
дёр Исаты Мёхёмёт нымад
уыд тёккё раззагдёр специа-
листтёй иуыл. Ахуыргонды

мыхуыргонд наукон куыстыты
иумёйаг нымёц у 250 фыл-
дёр. Уыдонёй 15 рацыдысты
хицён чингуытёй.
Исайы-фырты наукон куыс-

тыты фылдёр хай фыст сты
ирон ёвзагзонынадыл. Ирон
ёвзагзонынады фарстатёй иу-
нёг дёр ёнё ёркастёй нё
баззад. Фёлё уёлдай бёл-
вырддёр иртёстгонд ёрцы-
дысты диалектологийы, фоне-
тикёйы, историон ёмё нырык-
кон проблемётё, литературон
ёвзаджы рёзты фарстатё,
ёмё ма ирон ёвзаджы ахуыр
кёныны фразеологи ёмё ис-
тори. Мёхёмёты наукон
куыстытём бёлвырд цёстёй
куы ёркёсём, уёд сё адих
кёнён ис дыууё хайыл: теоре-
тикон ёмё сфыст кём цёуы,
ахёмтыл. Зёгъён ис, ёмё
ахуыргонд ёрмёст информаци
лёвёрдта, фёлё адёмы тёр-
хонмё хаста кёнё хынцта ирон
ёвзагзонынады проблемётё,
уымёй пайда кодта канд ирон
ёмё ирайнаг ёвзёгтёзонына-
ды фёлтёрддзинадыл нё, фё-
лё иумёйаг ёвзагзонынады
теорийыл дёр.

Куыд зонём, афтёмёй со-
ветон ёвзагзонынад, раззаг-
дёр уырыссаг ёвзагзонынады
традицитё хынцгёйё, алкёд-
дёр йе 'ргом здёхта ёвзаг
ёмё ёхсёнады бастдзинады
проблемётём. Фыссынад са-
разыны хъуыддаджы ёвзёгтё
иртасджытё стыр ёххуыс ба-
кодтой чысыл адёмыхётты-
тён. Фёлё ёрмёст 60-ём аз-
ты сбёрёг куыд сёрмагонд

наукон здёхт социологон ёв-
загзонадон ахаст Советон Цё-
дисы национ-ёвзагзонадон
проблемётём.
Исайы-фырты иртасён куыс-

тытё социологон ёвзагзонына-
ды стыр ёвёрён бахастой со-
ветон ёвзагзонынады теоримё
ёмё сын ис канд теорион нё,
фёлё практикон ахадындзинад
дёр. Историон ёвзагзонадон
цёстёй кёсгёйё дзы ёвдыст
цёуынц национ ёвзагзонынады
проблемётё. Уыдоныл куыстой

советон ёхсёнад иртасджытё
культурон революцийы рёстёг,
бёрёггонд цёуынц советон
адёмыхёттыты национ куль-
турётё ёмё ёвзёгты рёзты
фарстатё (чиныг "ССР Цёдисы
ёвзёгты тыххёй" М., 1978);
социологон ёвзагзонадон ха-
рактеристикё лёвёрд цёуы
Советон Цёдисы 130 адёмы-
хёттыты ёвзёгтён; ёвзагзо-

нынад ёмё философийы ёх-
сён фыццаг хатт каст ёрцыд
национ ёвзагзонынадон проб-
лемётём ("Ёвзаг ёмё наци"
М.,1973); иртёстгонд цёуынц
ёппёт фыссынадтё ёмё ли-
тературон ёвзёгты рёзты про-
цестё ("Ёвзаджы арёзтад ССР
Цёдисы" М., 1979).
Уёлдайдёр зёгъын хъёуы

дыууё чиныджы тыххёй. Сё иу
у ("Абайты Васо", Орджоники-

дзе, 1980 аз), мыхуыры рацыд
Абайты Васойы 80 азы юби-
лейы кадён. Уым ахуырдзау
бёлвырд  ёмё бёстон
раиртёста, йё наукон куысты-
тё 60 азы дёргъы Советон Цё-
дисы бирё горётты ёмё ён-
дёр бёстёты мыхуыры кёмён
цыдысты, уыцы ахуыргёнёджы
сфёлдыстад, раргом кодта
ахуыргондён йё наукон архай-
ды бирёвёрсыгдзинад ёмё
нысаниуёг. 
Иннё чиныджы ("Адёмтё-

фсымёртё, ёвзёгтё-ёфсы-
мёртё. Уырыссаг-ирон ёвза-
гон-культурон ёмахастдзинёд-
тё". Орджоникидзе, 1987), уый
фыст ёрцыд ёмавторимё, ис-
торион-ёвзагзонадон ёгъда-
уёй иртёстгонд цёуы дзёвгар
ёрмёг ёмё дзы равдыстой
уырыссаг ёмё ирон адёмты
ахастдзинёдтё мингай азты
дёргъы.
Ахуыргонды социологон

здёхт ёнгом баст уыд, дунейы
адёмты 'хсён ёххуысы ёвзаг
саразыны хъуыддагмё. Стыр
адёмуарзон хъуыды у: саразын
ёмё парахат кёнын, дунейы
адёмты иумё чи бётта, ахём
ёвзаг. Уыцы диссаджы хъуыды
сёххёст кодта доктор Замен-
гоф. Исайы-фырты зёрдёмё
йё ёрыгон азты рёстёг фён-
даг ссардта ёвзаг — эсперанто
ёмё уый зёрдиагёй архайдта
уыцы ёвзаг Советон Цёдисы
ёмё ёгас дунейы дёр парахат
кёныныл.

1973 азы Исаты Мёхёмёт
ёвзёрст ёрцыд Советон ёх-
сёнадты фёсарёйнаг бёстё-
тимё хёлардзинады ёмё
культурон бастдзинёдты эспе-

ранто къамисы президентёй —
Эсперантистты дунеон змёлды
президентёй — сабырдзинадыл
тохгёнджытё. 1979 азёй та
сси Советон эсперантистты ас-
социацийы фыццаг президент.
Афтёмёй зёрдиагёй архайдта
дунейон сабырдзинады акциты. 
Исаты Мёхёмёты разамын-

дёй фыст ёрцыд коллективон
куыстытё "Проблемы интер-
лингвистики (типология и эво-

люция искусственных языков)",
"Проблемы международного
вспомогательного языка", "Ин-
терлингвистические аспекты
терминологии", Исайы-фырт ма
у ахём чингуыты автор — "Эс-
перантойы ёвзаг" ёмё "Эспе-
рантойы ёвзаджы ахуыргёнён
чиныг".
Ахуыргонды наукон-ёхсёна-

дон фёндтё царды рухс фед-
той йё педагогон архайды.
1954 азёй 1959 азмё ирон
ёвзагзонынадёй курсытё каст
Михаил Ломоносовы номыл
Мёскуыйы паддзахадон уни-
верситеты  филологон факуль-
теты скёсёйнаг хайады ирон
студенттён; 1971 азёй 1981
азмё та — иумёйаг ёвзагзо-
нынадёй теоретикон курс каст
Михаил Горькийы номыл Лите-
ратурон институты тёлмацгё-
нён кафедрёйы таджикаг
къордтён. Арёх ирон ёвзагзо-
нынадёй ёмё социологон ёв-
загзонынадёй лекциты курсы-
тё каст Цёгат Ирыстоны
Хетёгкаты Къостайы номыл
паддзахадон университеты,
Цхинвалы пединституты, Ду-
шанбейы паддзахадон универ-
ситет ёмё пединституты сту-
денттён. Ноджы ма теоретикон
курсытё иумёйаг ёвзагзоны-
надёй каст Морис Торезы но-
мыл фёсарёйнаг ёвзёгты
Мёскуыйы паддзахадон педа-
гогон институты. 
Зёгъын хъёуы уый, ёмё 30

студентёй фылдёр систы Иса-
ты Мёхёмёты аспиранттё.
Уыдонён се 'мбис диссертаци-
тё ныффыстой ирайнаг ёвзёг-
тё иртасынадёй (ирон ёмё
таджикаг ёвзёгтё), иннётё та
социалон ёвзагзонынад ёмё
интерлингвистикёйё.
Исайы-фырт зёрдиагёй

архайдта ёхсёнадон-полити-
кон царды дёр. Советон Цёди-
сы Наукёты академийы ёвзаг-
зонынады институты ёвзёрст
ёрцыд фёскомцёдисон ёмё
партийы комитеты нымёрда-
рёй, уыд профцёдисы сёрдар
дёр. Дыууё хатты ёвзёрст
ёрцыд Мёскуыйы адёмон де-
путатты районы советмё. Раза-
мынд лёвёрдта Советон Цё-
дисы уёлдёр аттестацион
къамисы экспертты къордён,
зёрдиагёй лекцитё кёсы
Ёппётуёрёсеон ёхсёнад
"Зонынад"-ён.
Афтёмёй мах уынём ахуыр-

гонды бёркадджын фёндаг.
Ахуыргонд хъуыды кодта йё
дарддёры фёндагыл, йё
къухы цы нё бафтыд, ууыл.
Ёппёт хъарутёй дёр архайдта
мадёлон ёвзёгты рёзтыл,
уыимё уырыссаг ёвзаг дёр
Уёрёсейы адёмты 'хсён
парахат кёныныл, куыд нё
бёстёйы адёмты иугёнёг
ёвзаг. 

P.S. 2011 азы Исаты Мёхё-
мёт ацыди йе ‘цёг дунемё,
фёлё йё фарн уёлёуыл
баззад. Ёмё ма бирё азты
лёггад кёндзёнис не ‘взаг
ёмё культурёйён. 

ГАЛАЗТЫ Ёхсарбег,
ТАХЪАЗТЫ Харум

("Рёстдзинад"-ы архивёй)

Юбилей 

Ахуыргонды сфёлдыстад

Наукёйы алы къабазы архайды фёндаг цы цырагъ рухс
кёны, уый ахуыргёндты фёлтёртё дёттынц къухёй-
къухмё. Ирон ёвзагзонынады хъомысджын цырагъ ёнусы
ёрдёджы размё ссыгъта Уёрёсейы Наукёты академийы
ёцёг уёнг Андрей Шегрен. Уый фёстё йё ахаста ёмё йё
бёрзонд систа зындгонд уырыссаг ахуыргонд Всеволод
Миллер. Бирё азты йё кадимё сбёрзонд кодта дунейы
зындгонддёр ирайнаг ёмё ирон ёвзёгтё иртасёг Абайты
Васо. Ацы очеркы ныхас цёудзён Абайты Васойы ахуыр-
гёнинаг Исаты Мёхёмёты тыххёй. Уый фёндзай азы
бёрц лёггад кодта, стыр зонд ёмё курдиаты хицау чи у,
уыцы ахуыргёнёгён. 

******
Зындгонд ирон ёвзагиртасёг, Уёрёсейы ёрдзон

наукёты академийы уёнг, филологон наукёты доктор,
профессор, Цёгат Ирыстоны ёмё Хуссар Ирыстоны
наукёты сгуыхт архайёг, Уёрёсейы Наукёты акаде-
мийы сёйраг наукон кусёг Исаты Мёхёмёт фёцыд
уёззау ёмё гуыргъахъ фёндёгтыл. Йё фёллойуар-
зондзинады, иртасён куыстмё курдиаты фёрцы
хуымётёг хъёуккаг лёппуйё схызт стыр ахуыргонды
бёрзёндмё, ссис ёппёт бёстёйы зындгонд ёвза-
гиртасёг. Йё сисы бынёй рацыд 260 наукон куыстёй
фылдёр, уыдоны 'хсён 17 монографийы ирон ёмё
ирайнаг ёвзагзонынады, социолингвистикё, интер-
лингвистикё, кавказиртасынад ёмё уырыссаг ёвза-
гиртасынады проблемётыл. Йё наукон куыстытён
ёвзагзонынады наукёйы ис стыр теоретикон ёмё
практикон нысаниуёг.
Уый канд бирёвёрсыг ахуыргонд нё уыд, фёлё ма

суинаг филолог-педагогтё, филолог-ахуыргёндтё
хъомылгёнёг. Йё арфхъуыдыджын ёмё мидисджын
лекцитём студенттё цымыдисёй хъуыстой Мёскуыйы
ёмё Цёгат Ирыстоны паддзахадон университетты,
ёмё ма нё бёстёйы иннё уёлдёр ахуыргёнён-
дётты дёр.
Йё наукон разамындёй кандидатон диссертацитё

бацёттё кодтой ёмё бахъахъхъёдтой 30 адёймагёй
фылдёр, ёмё ныр ёнтыстджынёй кусынц нё
бёстёйы алы институтты, уыимё нёхи Цёгат
Ирыстоны Хетёгкаты Къостайы номыл паддзахадон
университеты дёр. Йё руаджы ёнтыстджынёй куыста
нё университеты кандидатон ёмё докторон диссер-
тациты совет филологон наукётёй.

Ёхсызгон у, наукон ёмё педагогон куыстёй ахём
ёнёвдёлон уёвгёйё, рёстёг ардта патриотон ёмё
ёхсёнадон куыстён дёр. Уыд Уёрёсейы адёмты
Ассамблейы сёрдары хёдивёг ёмё Уёрёсейы
Федерацийы национ фарстаты фёдыл Паддзахадон
Думёйы Сёрдары консультант.

МЁХЁМЁТТЫ Ахуырбег, 
Цёгат Ирыстоны Хетёгкаты Къостайы номыл

паддзахадон университеты президент

******  
Мёхёмёт уыд зындгонд ахуыргонд, фыдыбёстё-

йаг ёвзагзонынады стыр аргъ кёмён ис, диалектоло-
ги, социолингвистикё ёмё ёвзаджы иумёйаг тео-
рийыл бирё наукон куыстыты автор. Йё разамындёй
схъомыл, уёлдёр квалификаци кёмё ис, Уёрёсейы
Федерацийы наукё ёмё ахуырады системёйы зынгё
бынат чи бацахста, бирё ахём специалисттё.
Уый хауы уыцы ахуыргёндты номхыгъдмё, наукё-

мё стыр ёмё уёздан уарзондзинады ёнкъарёнты
тыххёй чи цёры ёмё фёллой кёны, уыдонмё. 

Барасби КАРАМУРЗОВ,
Кёсёг-Балхъары университеты ректор

******  
— Исаты Мёхёмёты ёхсёнадон-политикон ар-

хайдмё хъёуы фылдёр ёргом аздахын. Бирё
рёстёг уыд ирон ёхсёнады, стёй та Хистёрты сове-
ты разамонёг — йё ныхасён ын иууылдёр стыр аргъ

кодтой. Тёвдтуг хохаг лёппуйён йё бон уыд ирон
кёй у, уый йё зёрдыл ёрлёууын кёнын, ёмё йё
хёс уыцы кадджын ном ма фёхудинаг кёнын кёй у,
уый.

БЕРИТЫ Алыксандр, 
профессор, мёскуыйаг ирон 

диаспорёйы советы уёнг

******  
— Исаты Мёхёмёты наукон куыстытён куыд

аргъгонд цёуы, уымён ёвдисён у, Абайты Васо йё
йёхицён ёмбалён ёмё ёмтохгёнёгён кёй рав-
зёрста, уый. Мёхёмётмё Ирыстоны фёсивёды
сфёлдыстадон гёнёнтё ёгёрон кастысты ёмё сын
йё зонындзинёдтё лёвар кодта ёнёвгъауёй. 

КЪОМАЙТЫ Риммё, 
профессор, Хетёгкаты Къостайы номыл 

премийы лауреат

******  
— Мёхёмёты тыххёй бирё дзурён ис. Уый уыд,

ёппёт Уёрёсейы дёр зындгонд чи уыд, ахём алы-
вёрсыг адёймаг. Зын зёгъён у, 90-ём азты нё рес-
публикёйы цы уавёр сёвзёрд, уый нывыл кёнынады
йын цы ахадындзинад уыд, уый. Кёд уыцы рёстёг би-
рётё йё ныхмё дзырдтой, ницы архайы, зёгъгё,
уёддёр уый уыд ёцёг патриот ёмё архайдта, цё-
мёй быцёудзинад закъоны бындурыл фидыд ёрцёуа. 

САБАЙТЫ Сулейман, 
филологон наукёты доктор,

профессор

Дзырддзёугётё Мёхёмёты тыххёй

ДЖИОТЫ Хъазыбег

МЁ САГЪЁС
(Ныхас Къостайы къамимё)

Кёсын та ногёй ёз Къостамё,
Мё разы стъолыл ис йё къам.
Зёххон уд нёу, — уёларвон стъалы!
Цыма йёхёдёг бады ам.

Йё сагъёс рёстёджы нё ивы,
Хуыцауы аргъуанау йё мусонг.
Йё хъуыды, стъалыйау, ёрттивы,
Йё зонд, йё ныхас сты ёнусон.

Ёдзынёг къаммё йём кёсын,
Рёдыд мё зёрдёмё хёссын.
Бёрёг нё нал ис, чи, цы стём,
Кёд иу туг, иу стёг ыстём.

Уёд нём куыннё  хъуысы йё хъарёг
Нё фидён, сомбоны фёдыл.
Цёуыл у ныр нё хъёлдзёг зарёг?
Къостайы рагон тыхст — мётыл.

Цёлмондаг мулчы фёдыл ныр,
Цёуём нё кад, нё ёфсарм ивгё.
Нё хох нын раивта быдыр,
Фыдёлты 'гъдау, бёркад ёссивгё.

Фёдис, фёдисы хъёр — фёлёуу!
Лёгдзинад бахъуыди дывазёй.
Мыййаг, кёд лёгты рёстёг нёу…
Ныртёккё 'взёртё ысты разёй.

Нё къух фыдыуёзёгыл систам.
Не 'взаг  — рох ёмё гуылмыз.
Тёрсын, куы ферох кёнём — чи стём?
Куы фесёфа нё ирон хуыз.

НАРОН
Къоста уыдис Нарон,
Йё ныхас ёцёг.
Къостайё дёсныдёр
Кём  уыдис фыссёг?

Ёрцёуёг ёлдарёй
Нёхиуон — тыхджын.
Къостайы ныхасёй
Йё адём — ныфсджын.

Нёу абон йё ныхас
Нё фёлтёрёй рох.
Йё хъуыды, йё кадёй
Фидауы нё хох.

Куы уын зёгъын — Нарон...
Ныр дёр уым — йё цырт.
Йё рухс цард уын хъарон...
Нё фёуыдзён дзырд.

Нё рухс цард мах абон
Нё барём уёдыл,
Нё хъуыды, нё сагъёс — 
Къостайы мётыл.

Нё хъуыды, нё зондыл
Лёудзёнис йё кад,
Нё зёгъдзён зёххон уд:
— Йё цард уыд ёгад.

Ыскодта нё Ирён
Ёнёмёлгё кад.
Фысджыты къёбицмё — 
Ёнусон бёркад.

Нар, радтай Къостайы
Лёггад кёнынён.
Йё рухс ном у, дзуарау,
Ёвёдза, мёнён.

Йё фыды тызмёгдзаст,
Ёнёрёвдыд, гъе…
Дзёнёты фёбада
Ысхёссёг Чендзе.

Уёлладжыры комёй
Йё гени, йё ном.
Ёстъалыйау ратахт,
Ныррухс кодта ком.

Уыд дуне йё хёдзар,
Йё хъуыды — дзуар.
Ныттыгъта йё бёстён
Йё рухс уды дуар.

Уый дзыллёты кадён,
Йё сёрвёлтау цард.
Хуымётёг лёггадён
Ыстыр кодта кад.

Газеткёсджыты сфёлдыстад

Сёдё ёхсай азёй фыл-
дёр хёххон стъалы Хетёг-
каты  Къостайы рухс ном
— ирон номдзыд адёмы
номхыгъды у фыццаг. Йё
цард, йё курдиат йё адё-
мён нывондён чи ёрхаста,
йё адёмы сагъёстё, йё
адёмы хъуыдытё бёрзонд
аивадон ёмвёзадмё чи
систа ёмё сё дунейы
дзыллётём чи рахаста,
уарзт йё кувёндон кёмён
уыд, ёгас дуне та йё ар-
гъуан, уыцы нарон лёппу
поэзийы бёрзёндтёй ёр-
кёсын кодта дунейы дзыллёты йё адёмы уёззау
цардмё. Ахём фыссёг зынтёй разындзён, ёмё
Хетёджы-фыртыл йё зёрдёйы сагъёстё чи нё
сфёлдыста, уымён ёмё ёввахс лёууыд хуымётёг
адёммё, цард сё цёрайё. Абон  уын, зынаргъ газет-
кёсджытё,  радон хатт уё размё хёссём, Дзёуджы-
хъёуён стыр кад чи кёны, чи йё уарзы, уыдонёй иу
— бынёттон администрацийы минёвар ДЖИОТЫ
Хъазыбег Хетёджы-фыртыл цы зёрдёмёхъаргё
рёнхъытё снывёзта, уыдон.  Куы сё кёсай, уёд,
ёнёмёнг, банкъардзынё, Джиойы-фыртён йё царды
Хетёгкаты Къоста цы стыр бынат ахсы, уый.

"Йё рухс ном у, дзуарау, 
ёвёдза, мёнён"

Спортивон фидиуёг

Ирыстонёй ерысты ар-
хайдтой тренертё Гаглой-
ты Вахтанг ёмё Гуыдиа-
ты Ильяйы хъомылгёни-
нёгтё: Дойаты Арсалан,
Дзасохты Чермен ёмё
Бохаты Давид.
Каспийскы бёрёггонд

цыдысты, Уёрёсейы фыц-
цаг бынат бацахсыныл
ерыстём бар лёвёрд кё-
мён ёрцёудзён, уыцы
богёлттё. Уый тыххёй ба-
цахсын хъуыдис 1-3-ём бы-
нёттёй иу. 
Ирыстоны минёвёрттёй

уыцы балцёгтё рамбылд-
той Дойаты Арсалан ёмё
Дзасохты Чермен.
Арсалан, 63 кг онг уёзы

хёцгёйё, фёуёлахиз йё
фондз ныхмёлёууёгыл
ёмё ссис ерысты уёлахиз-
дзау. Фыццаг бынат бацах-
сынмё хёстёг уыд Дзасох-

ты Чермен дёр. Уый хорз
рахёцыд ёмё фёуёлахиз
цыппар ныхмёлёууёгыл,
фёлё кёронбёттёны
фембёлды хёрзчысыл
фёкъуылымпы ёмё фё-
хёрд 1:2 хыгъдёй. Афтё-
мёй рацыд 2-аг бынатмё.
3-аг бынат рамбулын нал
бантыст Бохаты Давидён,

72 кг онг уёзы хёцгёйё,
фёлё, ёмткёй райсгёйё,
Гаглойты Вахтанг ёмё Гуы-
диаты Илья нё богёлтты
архайд банымадтой ён-
тыстджыныл.
Ныр Дойаты Арсалан,

Дзасохты Чермен ёмё ма,
уыдоны разёй балцёгтё чи
рамбылдта, уыцы богёлттё

Уалыты Сослан (55 кг)
ёмё Хуыбиаты Азёмёт
(130 кг) сёхи цёттё кён-
дзысты Уёрёсейы фыццаг
бынат бацахсыныл
ерыстём. Уыдон июны
цёудзысты Татарстаны.

БАСКАТЫ Уырызмёг 

Хъёбысхёст

Рамбылдтой сыгъзёрин 
ёмё ёвзист майдантё

Республикё Дагеста-
ны, горёт Каспийскы
грекъаг-ромаг хъёбыс-
хёстёй цыдысты Цёгат
Кавказы федералон зыл-
ды фыццаг бынат бацах-
сыныл ерыстё фёсивёды
(24 азы онг) 'хсён.

Сабийы 
фыдракёнд
Сабитё ма уыдыстём,

афтёмёй нё сыхы иу
мёгуыр бинонтё чындз
хастой. Мах бирё фёраз-
гъор-базгъор кодтам
кёрты, уынджы. Фёлё
нын иу хай авёрёг нё
фёци. Ёххормаг та куыд
нё уыдыстём. 
Изёры талынджы бы-

руйы сёрты кёсём ёмё
цёхёрадоны лёгтё дзаг
фынджы уёлхъус бадынц,
минас кёнынц, нуазынц.
Афтёмёй махён нё ко-
мы дёттё уайынц.  
Уёд уалынмё тамако

адымынмё сыстадысты
ёмё сарамё бахызтыс-
ты. Мах дёр ма уымёй
хуыздёр цы хъуыдис. Бы-
руйы сёрты багёпп код-
там иу 4-5 лёппуйё,
фынгмё бауадыстём
ёмё, талынджы йё къух
кёмён цёуыл хёст код-
та, уыимё фёстёмё
расёррётт кодтам.
Мёнмё дёр дзы цыдёр
дынджыр дзидзайы
кёрдих ёрхаудта.  
Фёлё быруйы сёрты

куы хызтыстём, уёд нё
чидёртё ауыдтой ёмё
фёфёдис сты, фёстейё
нё расырдтой.  
Мах — лидзынмё.

Уыдон хъёр кёнынц: 
— Ёрлёуут! Сёр

кёдём хёссут
ёнаггёгтё, ахём-
ухёмтё?! 
Ёз ма лидзгёйё

ахъуыды кодтон ме
‘мбёлттыл: "Ёдылытё,
цымё сёр кёдём рахас-
той!" 
Уалынмё мё къухмё

ёркастён, ёмё дын
мёнё фысы сёры бы-
рынчъытыл хёцын.
Айдёгъ! Куыд нё фётар-
стаин, ныр мё мар-
дзысты, зёгъгё. Кёд мыл
цыдис иу 8 азы, уёддёр ём-
бёрстон, сёрён ахсджиаг
нысан кёй ис, уый.  
Цёвиттон, цъымарайы

цурты лидзгёйё, фысы
сёр уырдём ныззывытт
кодтон, ёмё нё тёккё
хёдзармё, цыма ницы
уыдис, афтё ёрба-
фардёг дён.  
Уыцы лёгтё фынгыл

нал сбадтысты, сёр
агурёг хёдзар-хёдзар
зилгё ацыдысты,
лёппутё кёмё уыдис,
уыдоныл. Иу сахаты
фёстё фёд мёнмё
ёрбацыдис, уёдё цы уы-
даид. Иннётён сё
хёйттё бёлвырд уы-
дысты. Сыхёгты лёг мё
комкоммё мёстыйё
афарста: "Цы фёкоттай
сёр?" ёнёбасётгё ма
мын цы уыдис.  
Райсомёй лёгтё цъы-

марайы сёр фёагуырд-
той (мёгуыр хёдзар, ку-
сарт дёр фысёй акодтой.
Фылдёрён нё фаг код-
той. Уыцы сёр ёмё
бёрзёйыл ма дыккаг бон
хъуамё хуындзёутты дёр
сбадын кодтаиккой).  
Ницыуал дзы рауадис.

Ёвёццёгён, ёхсёв сыхы
куыйтё хорз фёминас код-
той сёры цъёрттёй.  
Уёд лёгтё ёхца

сёмбырд кодтой ёмё ба-
зары ёндёр сёр
балхёдтой.  

БАРДЗИНТЫ Мысосты
мысинёгтёй

Хъёлдзёг 
радзырд

Ирон адём гёрзты
хорз ёмё знаджы
бирёйё нё тарстысты.

******
Знагмё хъёддых куынё

фёлёууай, уёд дын фыд-
былызтё сараздзён.

******
Хёмпёлыл арт куы

бандзарай, йё
тёрхъустё лидзын уёд
байдайынц.

******
Кёд дё фёнды —

комгёс ныллёуу, кёд дё
фёнды — сурёг.

******
Иугёр хёсты ба-

цыдтё, уёд искёй
зондмё ма хъус.

******
Иугёр хёсты бацыдтё,

уёд хъуамё дёхи фёнд
атёрай.

******
Хёсты хъуамё дёхи

фёнд атёрай.

Ирон  
ёмбисёндтё

ФЁРСЁРДЁМ: 5. Цёрёнбынат. 6. Ирон
фыссёджы ном. 9. Доны цёрёгой. 11. Химион
элемент. 12. Паддзахад Африкёйы. 15. А.П. Чеховы
радзырд. 17. Ныхасы хай. 18. Агёвёрён. 19. Ирон
бёрёгбон. 20. Цёугёдон Казахстаны. 24. Хёстон
балц. 25. Дидинёг. 26. Судзагхал. 29. Фёсарёйнаг
ёхца. 30. Ком Цёгат Ирыстоны. 31. Згъёры хомаг.
33. Хъёдгуыстгёнён дзаума. 34. Ёххормаг.

БЫНЁРДЁМ: 1. Хъёууонхёдзарадон культур. 2.
Хёдзарон маргъ. 3. Нёртон нозт. 4. Тыхджын дымгё
зымёгон.  7. Зындгонд  советон музыкант.  8. Плиты
Грисы ёмдзёвгё.  10. Сабыр, ёнёуынёр. 13.
Ёрвыст лёг. 14. Ныхасы хай. 16. Ирон мифологийы
бирёгъты бардуаг. 18. Нымёц. 21. Хёдзары дзаума.
22. Горёт Францы. 23. Музыкалон инструмент. 27.
Афёдзы афон. 28. Нарты кадджыты архайёг. 31.
Дыргътё, адджинёгтё иумё бастёй. 32. Бёлас.

Дзырдбыд
Дзуаппытё 
1 апрелы

мыхуыргонд
дзырдбыдён

ФЁРСЁРДЁМ: 
7.  Уырызмёг. 9.

Сакъадах. 10. Уадымс. 11.
Ноябрь. 12. Хёдон. 14.
Сырд. 15. Инди. 16. Заир.
18. Клин. 20. Хъама. 21.
Куатё. 22. Радон. 24.
Сайра. 26. Бокс. 27. Гойя.
29. Осло. 30. Кори. 31.
Горга. 34. Онегин. 36.
Лавсан. 37. Къёрёмис.
38. Бедзенёг.

БЫНЁРДЁМ:
1. Быламыхъ. 2.

Сывылдз. 3. Ёмыс. 4.
Акын. 5. Шаляпин. 6.
Лабрадор. 8. "Гетё". 9.
Соло. 12. "Хорхёссёг".
13. Никарагуа. 17. Адамо.
19. Индий. 23. Ёхсынцъы.
25. Сёрдасён. 26.
Болгари. 28.  Яковлев. 32.
Опус. 33. Герб. 35. Немо.
36. Лида.

Хиуёттё ёмё хёстёджытё хъыгзёрдёйё хъусын
кёнынц,

НАСХЪИДАТЫ 
Хамырзёйы фырт Цёрай

кёй амард, уый. 
Зиан рахёсдзысты 8 апрелы, сабаты, Алагиры, Кавка-

заг уынджы 108-ём хёдзарёй.

РЦИ-Аланийы Сёргълёууёджы ёмё Хицауады Адми-
нистраци хъыгзёрдёйё тёфёрфёс кёны бинонтё ёмё
хиуёттён, РЦИ-Аланийы Хицауады раздёры Сёрдар 

БИРЁГЪТЫ
Григорийы фырт Юри 

кёй амард, уый фёдыл.

Равдысты раныхас кодта
ЦИПУ-йы ректор Огъуаты
Алан:

— Цёгат Ирыстоны Хе-
тёгкаты Къостайы номыл
паддзахадон университеты
хъёппёрисёй фыст ёрцыд
иртасён куыст ёмё Уёрё-
сейы историон ёхсёнад
ёмё "Фыдыбёстёйы исто-
ри"-йы фонды хъёппёри-
сёй арёзт ёрцыд ацы
равдыст "Кавказы хъазахъ".
Ахсджиаг хъуыддаг у, абон
хъазахъхъы историйы тых-
хёй кёй дзурём. Уыдон,
ёнёмёнгёй, стыр ёвё-
рён бахастой ацы регионы
рёзтмё. Хъазахъ алкёд-
дёр фидар цёджындз уы-
дысты Фыдыбёстё хъахъ-
хъёныны хъуыддаджы.
Архайдтой ма дзы Цёгат

Ирыстоны ёхсёнадон орга-
низацитё ёмё хъазахъхъы
ёмёхсёнёдтё.

Хъазахъхъы истори ра-
гёй-ёрёгмё дёр дисы
ёфтауы, уый ууыл дзурёг у,
ёмё Фыдыбёстёйы хъыс-
мёты сё архайд зынгё бы-
нат ахсы. Цёгат Кавказы
хъазахъ цёрынц фёстаг
фондз ёнусы дёргъы, суанг
Иван Грозныйы паддзахиу-
ёгёй абонмё. Уыдон цар-
дысты ёмё архайдтой
Уёрёсейы хуссайраг реги-
онты. Ацы зёххытё алкёд-
дёр уыдысты нё бёстёйы
ахсджиагдёр, геострате-
гион нысаниуёг кёмён ис,
ахёмтё.
Хъазахъ хъёбатырдзинад

равдыстой, паддзахы кон-
войы службё кёнгёйё, уы-
рыссаг-туркаг хёсты ХХ
ёнусы райдианы цауты,
Фыццаг дунеон хёст ёмё
1917 азы революцийы.
Ёхсар ёмё лёгдзинад

равдыстой хъазахъ Фы-

дыбёстёйы Стыр хёсты
рёстёг дёр. Фашистон
Германыл Уёлахизмё стыр
ёвёрён бахастой Терчы
хъазахъ. Ёнустём ёнё-
мёлгё баззадысты сё
нёмттё: адмирал Арсений

Головко, контр-адмирал
Цёллагты Пантелей, инё-
лар-лейтенант Василий
Терентьев, инёлар-майор
Байтугъанты Михал ёмё
иннётён.
Абон дёр батальон

"Терк" архайы Сёрмагонд
хёстон операцийы Украи-
нёйы. Дыууё мин теркаг
хъазахъхъаджы хъахъхъё-
нынц Донецкы, Луганскы
Адёмон Республикёты, За-
порожье ёмё Херсоны
облёстты цёрджыты.
ЦИПУ-йы цы равдыст бай-
гом, уый ёвдисы Кавказы
хъазахъы истори алы рёс-
тёджыты. Экспозицийы ма
ёвдыст ёрцыдысты хё-
цёнгёрзтё ёмё хёдзарон
дзаумёттё.

ХЪОЙБАЙТЫ Галинё

Равдыст 

Терчы хъазахъхъы 
историйы сыфтё

Фонд "Фыдыбёстёйы истори"-йы хъёппёри-
сёй Цёгат Ирыстоны Хетёгкаты Къостайы номыл
паддзахадон университеты байгом историон-доку-
менталон равдыст "Кавказы хъазахъ — Фыдыбёс-
тёйы иузёрдион фырттё" ёмё тымбыл стъол
проекты темёйыл.

Уазджытё базонгё
сты республикёйы зынд-
гонд немыцаг адёмы ис-
ториимё. Дзырд дзы цё-
уы, Ирыстоны цёрёг
ёмё Ирыстонимё баст
немыцаг адём йё рай-
рёзтыл куыд архайдтой,
ёмё йём цы 'вёрён
бахастой, ууыл. Рав-
дыстой, бирё адёмы-
хёттытё цы трагикон
хъысмёт бавзёрстой,
уый. Ёвдыст дзы цёуынц
ХХ ёнусы фыццаг хайы
политикон репресситё
дёр.

— Ацы киноныв цымы-
дис фёкёсдзён бирё
адёммё, уёлдайдёр та,
Дзёуджыхъёуы архитек-
тор Павел Шмидты
арёзт хёдзёрттимё

зонгё чи у, уыдонмё.
Уёдё, Миллеры уынгты
цёугёйё, куыннё ис
ёрымысён, ирон ёвзаг
иртасынмё, академик цы
егъау ёвёрён бахаста,
уый дёр, — загъта Цёгат
Ирыстоны немыцаг на-
цион-культурон ёхсёнад
"Возрождение"-йы сёр-
дар ёмё сценари ныф-
фыссёг Роберт
Айзверг.
Уый куыд фёбёрёг

кодта, афтёмёй ацы ёр-
мёджытё ёмбырдгонд
цыдысты бирё азты.
Уазджытё тынг цымы-

дисёй бакастысты кино-
нывмё, ёмё уый фёстё
сё арфёйы ныхёстё
загътой йё авторён.

ЦЁГЁРАТЫ Эльмирё

Зонындзинад

Республикё Цёгат Ирыстон-Аланийы Хёлардзи-
над ёмё национ культурон бастдзинёдты хёдзары
уыд документалон кинонывы презентаци "Дзёу-
джыхъёуы немыцёгтё. Трагикон ёмё бёрзон-
дад". Бацёттё йё кодта Цёгат Ирыстоны немыцаг
национ-культурон ёхсёнад "Возрождение".

Документалон кинонывы 
фыццаг равдыст

1 2 3 4

5 6

7

8 9 10

11 12

13 14

15 16 17 18

19 20

21 22 23

24 25 26

27 28

29 30

31 32

33 34

Цёгат Ирыстоныл ёрцыд
уёззау зиан — царды 85-
ём азыл уёззау низы фё-
стё амард Бирёгъты Гри-
горийы фырт Юри. Йё уды-
хъёды рёсугъд миниуджы-
тё ёмё бёрзонд профес-
сион дёсныйадёй алкёд-
дёр бёрёг чи дардта,
уыцы адёймаг йё фёлло-
йадон фёндагыл хуымётёг
инженеры бынатёй акъах-
дзёф кодта РЦИ-Аланийы
Хицауады Сёрдары бынат-
мё. Бирёгъы-фырт зынгё
бынат ахста республикёйы
ёхсёнадон-политикон цар-
ды, бирё арфёйаг хъуыд-
дёгтё сарёзта регионы
дарддёры социалон-эконо-
микон райрёзтён.
Бирёгъты Ю.Г. райгуырд

1938 азы горёт Черкесскы.
1960 азы Цёгат Кавказы
хёххон-металлургон инсти-
тут каст куы фёци, уёд ку-
сын райдыдта конструкто-
рон бюро "Цветметавтома-
тикё"-йы Цёгат Кавказы
филиалы 8-ём лаборато-
рийы къорды разамонё-
гёй. 1966 азы нысангонд
рцыд СЦКП-йы Промыш-
леннон районы комитеты
промышленнон-транспор-
тон хайады инструкторёй.

1968 азы ёрлёууыд
дзёуджыхъёуккаг завод
"Динамо"-йы сёргъы (уыцы
бынаты бакуыста 6 азы).

1975-1979 азты Бирёгъ-
ты Ю.Г. уыд СЦКП-йы Ор-
джоникидзейы горёты ко-
митеты промышленнон-
транспортон хайады хицау.

1979 азы Бирёгъы-фырт
нысангонд ёрцыд завод
"Электроконтактор"-ы ди-
ректорёй. Уыцы бынаты ир-
дёй разындысты йё бёр-

зонд профессион дёс-
ныйад ёмё адёмыл узё-
лынад. Йе 'мкусджытё йын
алкёддёр кодтой стыр кад.

1984 азы Бирёгъты
Юрийы равзёрстой СЦКП-
йы Ленины районы комите-
ты, фёстёдёр та — СЦКП-
йы Орджоникидзейы горё-
ты комитеты фыццаг секре-
тарёй. 

1989 азы ёвзёрст ёр-
цыд СЦКП-йы Цёгат Ирыс-
тоны облёстон комитеты
секретарёй. Иу азы фёстё
та — ЦИАССР-йы Сёйраг
Советы Сёрдары фыццаг
хёдивёгёй.

1995 азы Бирёгъы-фырт
нысангонд ёрцыд РЦИ-Ала-
нийы Хицауады Сёрдарёй.
Уыцы зын рёстёджыты йё
профессион дёсныйад
ёмё куырыхондзинад
хорзёрдём сахадыдтой
республикёйы социалон-
экономикон уавёрыл.

1998 азы кусын райдыдта
Уёрёсейы Федералон
миграцион службёйы раза-

монёджы фыццаг хёдивё-
гёй.

2000-2002 азты уыд Иу-
гонд Нациты Организацийы
Лыгъдётты хъуыддёгты
фёдыл управленийы уы-
наффёгёнёг.
Алы азты Бирёгъты Ю.Г.

разамынд лёвёрдта РЦИ-
Аланийы хицауадон делега-
цитён ирон-мёхъхъёлон
ёмё ирон-гуырдзиаг ахаст-
дзинёдтё банывыл кёны-
ны фёдыл, ёртё хатты ёв-
зёрст ёрцыд РЦИ-Аланийы
Сёйраг Советы депутатёй,
уыд Цёгат Ирыстоны Ёх-
сёнадон палатёйы уёнг.

2002 азы Бирёгъы-фырт
сси акционерон ёхсёнад
"Одежда"-йы генералон ди-
ректор ёмё йе 'ппёт хъа-
рутё дёр сарёзта уыцы
зындгонд куыстуаты раздё-
ры кад сног кёнынмё.

2004-2021 азты раза-
мынд лёвёрдта Уёрёсейы
Промышленниктё ёмё
амалхъомты цёдисы Цёгат
Ирыстоны хайадён.
Бирёгъты Ю.Г. йё фёл-

лойадон сгуыхтдзинёдты
тыххёй хорзёхджын ёрцыд
бирё хёрзиуджытёй. Уы-
доны нымёцы: РЦИ-Ала-
нийы Кады грамотё, УФ-йы
Хицауады Кады грамотё,
майдан "Ирыстоны намы-
сён".
Зынгё паддзахадон ар-

хайёг, ёцёг патриот Би-
рёгъты Григорийы фырт
Юрийы ном ёнустём баз-
зайдзён нё зёрдётё
ёмё Цёгат Ирыстоны аз-
фысты.

МЕНЯЙЛО С.И.
ТУСКЪАТЫ Т.Р.
ДЗАНАЙТЫ Б.Б.

БИРЁГЪТЫ Ю.Г.

